«ҰЛЫ ОТАН СОҒЫСЫНА 65 ЖЫЛ» ОҚУШЫЛАР ШЫҒАРМАШЫЛЫҒЫ

       Біздің ардагер
        Кешегі өткен сұрапыл соғыста халқымыздың ұл-қыздары Отан үшін жанын пида етіп, асқан ерлік

көрсеткені баршамызға аян. Неміс фашистерін талқандап, жеңіс туғанына биыл мамыр айында 65 жыл

толды. Сол кездегі 18-20 жастағы жауынгерлер, бүгінде 90 жасқа жақындап, соғыс ардагерлері атанып

отыр. Өкінішке орай, олардың көбі қазір арамызда жоқ, 

дүниеден озған. Осы Ұлы Жеңіс қарсаңында мен де атам Күзембай Төкенді үлкен мақтанышпен атап, ол 

жөнінде осы мақаламды жазуды жөн көрдім. Төкен атамда өзінің құрдастарымен қатар 18 жасқа толмай 

соғысқа аттанады. Қан майданда ерлік көрсетіп, ауыр жарақат алады. Оның кеудесіндегі «Ұлы Отан 

соғысы», көптеген жауынгерлік медальдары соның айғағы.Көптеген уақыт госпитальда емделіп, жара

қатын айығып, екінші топтағы мүгедек болып елге оралған атам, еңбек майданына тікелей араласып кетеді.

    Табиғатынан зерек, қабілетті, еңбекқор атам сонау соғыстан кейінгі қиын кезеңдерге, колхоз партия

ұиымына жетекші, қой фермасының меңгерушісі, басқа да шаруашылық жұмыстарды абыроймен

атқарып, зейнеткерлікке шығады. Мария әжемізбен бірге бақытты өмір кешіп, 8 бала тәрбиелеп өсіріп,

барлығына арнайы мамандық алуларына толық жағдай жасайды, жеке отау етіп шығарады.

     Бүгінде балалары, немерелері шаруашылықтың әр саласында еңбек етіп отыр, бірі энергетик, ауыл 

шаруашылық мамандары, мұғалім секілді  мамандық иелері. Алмагул апамыз ғылым кандидаты. Қазақстан

президенті аппаратында жауапты қызметте. Үлкені Қарлығаш Алматы қаласында тұрады, зейнеткер. Бес

бірдей немересі жоғары білімде мамандар, әр салада жұмыс істейді. Атамыз қазір шөбере сүйіп отырған,

бақытты жан. Алайда әжеміз дүниеден ертерек озып, балаларының, немерелерінің қызығын көре алмай 

кетті.Құдайға шүкір, атам бүгінде 86 жаста болса да тың, жүрісі ширақ, өткен өмірдің естеліктерін 

біздерге айтудан жалықпайды. Ол ерте тұрып, жаяу серуендеуді ұнатады, оның денсаулыққа пайдалы

екенін бізге айтып отырады. Оның мейрімділігін барша немерелері жақсы біледі. Міне, менің Төкен атам 

осындай жайсаң адам. Бәрімізде сол кісіге ұқсағымыз келеді.

Ажар АМАНЖОЛОВА,

4 «а» сынып оқушысы.

    Ерлік даңқы мәңгі өшпейді

     Ұлы Отан соғысына 65 жыл болды. Осы Жеңістің арқасында біздің қазақ тіліміз өлмеген. Көптеген адамдар біздің Отанымыз үшін өз өмірін аямай, соғысқан. Майданға біздің Павлодардан 46 мың жауынгер аттанды, олардың 10256-сы қаза тапты, 2094-і жарақаттардан әскери ауруханаларда қайтыс болды, 9450-і хабарсыз кетті. Жиырма екі Павлодарлық соғыс жылдары Кеңес Одағының Батыры атағына ие болды, олардың  төрт жерлесі Даңқ орденінің толық иегерлері атанды.

     Рота командирі лейтенент Қанаш Камзин 1944 жылдың сәуірінде Днепрді алғашқылардың бірі болып шабуылдап, жау басып алған жағалаудағы плацдармды ұстап тұрды.. Осы ерлігі үшін «Алтын жұлдыз» орденімен марапатталды. Сол маңайда танкіге қарсы зеңбіректің көздеушісі Михаил Максимович Катаев Днепр арқылы 7-ші гвардиялық кавалерия корпусының бөлімшелеріне жол ашып беріп отырды. Ол Мазырь қаласын азат ету кезінде ерлікпен қаза тапты.

     Осындай ержүрек батырларымыз арқасында біздің Қазақстанымыз одан да көркейді. Көптеген театрлар ашылды, футболистерге арналған үлкен алаң берілді. Алматыда Медео атындағы әдемі мұз сарайы ашылды. Ал балалар арнап  Павлодар қаласында «Балалар сарайы орнатылған».

Асель АЗИЕВА,

4 «а» сынып оқушысы.

      Атамның ерлігімен мақтанамын

     Жаз. 22 маусым 1941 жылы соғыс басталды.. Менің атам  Дәулет  21 жасында 1940 жылы финдермен болған соғысқа қатысты. 1941 жылы Ұлы Отан соғысына қатысып, Украинада және  Харьков жерлерінде соғысты. 3 жарақат алған, соңғы жарақаттан кейін еліне қайтқан. Атам өз денсаулығына қарамай ауылда жұмыс істеген. Ұлы Отан соғысының орденімен, Германияны жеңгені үшін медалімен марапатталған.1945 жылы 9 мамырда Ұлы Отан соғысы аяқталып, міне биыл 65 жыл толып отыр. 1968 жылы 51 жасында менің атам қайтыс болған. Мен атамның ерлігін ешқашан ұмытпаймын!

      Алишер КАМЕЛОВ,

      4 «а» сынып оқушысы.
